Раённая алімпіяда па беларускай мове

2006  год                                                                                                                   10 клас

	№ пп
	Змест задання

	1. 
	Вызначце  стыль і тып тэксту. Адказ абгрунтуйце.

	   Бог – слова сваё, спрадвечнае, з тых часоў, калі людзі ў нас пачалі адчуваць сябе людзьмі – стварэньнямі Божымі. Амаль аднолькава гучыць гэтае слова ва ўсіх славянскіх мовах. Але рускія і ня здолелі яго прызвычаіць да сваёй мовы і дагэтуль вымаўляюць яго па-беларуску, зь невыбухным “г”.

Божа, Божухна, Божанька, Божачка, - зьвярталіся да Яго спрадвеку нашыя людзі.

   -  Бог бацька, - казалі з пашанай.

   Казалі таксама: Бог даў...; Бог дасьць...; Дай Бог...; Памажы Божа...; Сыць Божа...; Радзі Божа...; Барані Божа...; Дзякуй Богу...

   На божай пасьцелі ляжыць той, хто канчае дні свае, аж пакуль ня скажуць: “Бог узяў”.

   У гэтым стагодьдзі Беларусь разышлася з Богам, пачаўшы нават пісаць гэтае слова з малой літары. За гэта даводзіцца дорага плаціць. “На Беларусі Бог жыве”, - сказаў У. Караткевіч. Нам яшчэ давядзецца дарастаць да гэтай надзеі паэта.

   На канец нагадаю амаль забытае ў Беларусі сьветлае і шчырае разьвітаньне: з Богам!

(Паводле С. Шупы)

	2.
	Калі (у якой жыццёвай сітуацыі) так кажуць па-беларуску: Бог даў...; Бог дасць...; Дай Бог...; Памажы Божа...; Радзі Божа...; Барані Божа...; Дзякуй Богу…

	3
	Якія фанетычныя асаблівасці беларускай мовы адлюстраваны на пісьме ў падкрэсленых словах? Як называецца правапісная традыцыя, згодна з якой дапускаецца такое напісанне?

	4
	Пастаўце назоўнікі ў форме меснага склону адзіночнага ліку:  гарэза, рэха, дачка, імя, доўг, Свіцязь, папараць-кветка, сабака, гусь, чаромха, дождж, герой, жаль.

	5
	Прывядзіце беларускія адпаведнікі да наступных рускіх канструкцый: шагов десять; более или менее; честно говоря; как следует; дел по горло; топить печь; у меня болит голова; будьте добры; он прав; наедине; это не твоё дело; как говорится.

	6
	Расстаўце знакі прыпынку, зрабіце поўны сінтаксічны разбор сказа і складзіце яго схему:  Калі б тая радасць і тое шчасце што часам хоць і вельмі рэдка трапляюць да чалавека маглі б спяваць і звінець сваімі акордамі то наша вуха чула б найцікавейшую на свеце музыку.

	7
	Вызначце род і жанр твораў.

1. В. Дунін-Марцінкевіч “Ідылія”;

2. К. Каліноўскі “Мужыцкая прўда”;
3. Ядвігін Ш. “Дуд-дзядуля”;
	4. В. Быкаў “Жураўліны крык”;

5. М. Багдановіч “Паміж пяскоў Егіпецкай зямлі”.

	8
	Прывядзіце прыклады (цытаты) выкарыстання ў вершаваным творы:

1. метафары; 2.  алегорыі; 3.  параўнання.


Тэкст для водгуку
	Балада снегу

Падае снег на сэрца,

Не баючыся растаць,
Бо на сэрца на песню бярэцца –

На цэлы свет спяваць.

   Куды ж ты, дрыготкая ланя,

   Збіўшы сняжынкі, ляціш?..

   Снег – цішыні пасланнік,
   Снег баслаўляе ціш.

Высокі, як белае неба,

Нізкі, як белы дол...

Снегам апасці б нема,

Свет блаславіўшы наўкол!..
	Мяккі, спакойны, любімы,

Радасць, уцеха з уцех!..

Быццам дзяўчынкі імя,

Лані шапчу я – “Снег...”

    Полю шапчу і завеі,

    Вёсцы, дзе жджэ начлег...

    Той мяне зразумее,
    Хто любіць гэты снег.
                                 Алег Лойка



Раённая алімпіяда па беларускай мове

2006  год                                                         Адказы                                           10 клас

	№ пп
	Змест задання
	

	1. 
	Публіцыстычны, апісанне з элементамі разважання
	1 – стыль

1 – тып

2 – тлумачэнне
МАХ – 4

	2. 
	Бог даў – калі шчасціла ў жыцці, Бог дасць- калі спадзяваліся на ўдачу; Дай Бог – просячы ласкі; Памажы Божа – зычылі працаўнікам; Радзі Божа – як сеялі жыта; Барані Божа – каб адвёў бяду; Дзякуй Богу – славячы ўладара неба і зямлі.
	0,5

МАХ – 3,5

	3. 
	Асіміляцыя па мяккасці;

аканне пасля мяккіх зычных у першым складзе перад націскам. 

Тарашкевіца
	0,5

0,5

1

МАХ - 3

	4. 
	Аб гарэзе/ аб гарэзу, у рэху, аб дачцэ,  аб імі/ аб імені, у даўгу, на Свіцязі, аб папараць-кветцы, аб сабаку, аб гусі, аб  чаромсе, аб дожджы, аб герою, аб  жалі.
	0,25
МАХ – 3,25

	5. 
	Шагов десять – крокаў з дзесяць; более или менее – больш-менш; честно говоря – праўду кажучы; как следует – як след; дел по горло – работы па вушы; топить печь – паліць у печы; у меня болит голова – мне баліць галава; будьте добры – будзьце ласкавы; он прав – ён мае рацыю; наедине – сам-насам; это не твоё дело – гэта не твой клопат; как говорится – як кажуць, як той казаў, так бы мовіць.
	0,25

МАХ - 2,75

	6. 
	Калі б тая радасць і тое шчасце, што часам, хоць і вельмі рэдка, трапляюць да чалавека, маглі б спяваць і звінець сваімі акордамі, то наша вуха чула б найцікавейшую на свеце музыку.
(Калі…., (што…, (хоць і…), …),  …),  [то ].  Складаназалежны сказ з паслядоўным падпарадкаваннем, апавядальны, няклічны.
	0,1 – зн. прыпынку (0,5)
0,1 – вызначэнне часцін мовы (2,7)

0,5 – схема

1 – характарыстыка сказа

МАХ – 4,7

	7. 
	1. В. Дунін-Марцінкевіч “Ідылія” – драма, камедыя.

2. К. Каліноўскі “Мужыцкая прўда” – публіцыстыка.

3. Ядвігін Ш. “Дуд-дзядуля”- эпас, апавяданне.

4. В. Быкаў “Жураўліны крык” – эпас, аповесць.

5. М. Багдановіч “Паміж пяскоў Егіпецкай зямлі”- лірыка, санет.
	0,5
МАХ – 2,5

	8. 
	
	1

МАХ - 3

	
	МАХ
	


